
Erekush newa dar n e newa—gnpu a
Erekush newa samampe newa supun ‘P # @99]1

Karkatchin . 3 | Shmeant(;-ta. rern ne-wu &m kusu Fiin to. pa) b wa, tane
Shirushchir shir-onuman kane s§p. E)IFJJ:&“\WO‘K 'ta; &, safnampe

Amamechikappo newa esoksoki o-shiso-un a, supun g hprhagtm{nus,kane suke kugu ape
are. Awa hu chikm éﬁ Wa,l. pen1io’ ka. uhag ka somo ki.

Supun eramusarak Wa, iﬂ‘l mape rultu kotushtek awa,

neampe erekush shi b i : \tudl_;_ w3, mm!! s kuni-p
ko-par-kayashtek. Safahpe shing evaiks wet, erekush

Pashkur kunne ikkewe

Shirarkokari newa shipashkur

Erum newa rikochirpo

Pashkur newa erum
ko-shik-kiruru ko, orun poo erekush par-ka.ya.shtek mina

Yuk newa isepo _
koyaikush. Neampe supun poo eramusarak rushka kusu,

Isepo anakne hushkone yuk pakno poro _
ral patukuku.

Seta anakne hushkone itak-pe ne
——Tampe kusu, tane okai erekush ne-yakka shino paroho

Esamall i}"Oil‘a Orllﬂhpe R Ll L R L I \ 4 2 -
poro, samampe anakne shik-kiruru aine shikihi ukata okai

Hempara ukor-an ko pirka ruwe-ta-an? .
apkor okai, supun anakne patukuku wa-knsu ene paroho

Pashkur newa kokko :
° . . On-l ne-
Taiki newa urki ukocharanke P

Urki newa taiki nkookai

2 Karkatchiu.

Hushkone kamui-tono chori ari a-ye-p ush. Ne chori ari
a-ye-p kamui-tono ushte a-uitek rata-tono an. Shineanto-ta
chori ante katu wen ari kamui-tono irushka hine, rata-tono
rekuchi tuye wa ouseno osura. Ne shiriki kamui nukar wa,
shino erampok’en wa, karkatchiu ne kar.

~—Jampe kusu, karkatchiu anakne
chori! chori! choril




ari rek hawe-ne.

3 Shirushchir.

Yairaike okkai hene menoko hene, uwekot utar hene,
kamui otta paye ko, kamui panakté wa shirushchir ne kar,
“Iteki wakka ku na! Kamui shik-uturu tushmak wa wakka
ku ko anakne, sui echi-panakte-an kusu-ne nal” ari itak-

amkire wa, hetopo kanna-moshir un hoshippare.
| Tampe kusu, shirushchir anakne sak shino shir-sesek

rapokita, sonno tumsak, oknatarano chish hawe okai korka,
shir-wen wa apto-ash ko, shino tumashnu hawe okai-pe ne.

4 Amamechikappo newa esoksoki.

Hushkotoita iyotta atpaketa, nep chikoikip hene nep
chikap hene, shine hapo kor wa shir-an ike, shineanto-ta

chikap menukutar uwekarpa wa, unuipa hemem ki kor okax.

Tanepo amamechikappo paroho nuye kor an awa,
yupkep asuru ek hawe ene okai-i: “Hapo tane rai etokoiki.

Rai etokta matnepo utar nukan rusui”’ ari hawash.
Newaampe kusu inne chikappo utar uhomatpare wa,

toop uterkere wa paye wa isam.
Amamechikappo homatu kasui wa, “Yaitomte anakne

hempan ne-yakka a-eashkai. Tampe kusu, nekona katu-wen-
an yakka, hapo rai etokta a-nukar kusu-ne!” ari itak kor,

ari a-nuye kor okai-pe opitta shi-enkaun chari wa,
——tampe kusu, amamechikappo epatatuye apkor an, kashike

epitta nep-ka a-chari apkor an ruwe-ne.

Ne hapo shino nupetne wa ene itak-i: “Eani anakne shino
hapo nunuke kusu, neita pakno neyakka, pirka amam patek
e-¢ kusu-nel” ari itak.

——Ruwe-ne kusu, sonnopokaun amamechikappo utar
ramma amam patek e kor okai.

Orowa esoksoki anakne, iyotta iyoshino pakno, enepo
yaitomte rusui pakno yaitomte-a yaitomte-a aine ene itak-i:
“Hapo rai yakka, iyotta yaitomte-an wa, iyotta shiretokkor-
an yakne, iyotta pirka nankor!” ari itak kor oman aike,
kamui panakte wa, "Eani anakne sonno sonno hopo okpare.
Wempe e-ne kusu, te-wano munin chikuni e-tokpatokpa,

kikir patek e-e, nen ne-yakka orowa somo e-omap-an kusu-ne”

ari kamui itak.
——Tampe kusu, esoksoki ni toktoki shiri-ne.

5 Pashkur kunne ikkewe.

Menoko utar shineantota unuipa kor okai.

Aike orota pashkur okkayo ek wa, usaine usaine irara.
Newaampe menoko utar rushka wa, unuipa wakka
pashkur okkayo sapa kitai-na wano kashi ota.

——Aike orowano, ene pashkur epittano kunne ruwe-ne.




6 Shirarkokari newa shipashkur.

Shirarkokari shipashkur orun
“Ku-pirka ?”
arli uwepekennu,
“Shino e-pirka ruwe-ne”
ari shipashkur itak,
Shipashkur shirarkokari orun
“Ku-pirka ?”’
arl uwepekennu.
“E-pirka korka, e-pokna-notkewe chi-shi-kotachi”
ari shirarkokari itak.

Shipashkur neampe ehomatu wa, pet otta oman wa,
nota hewe kane yai-kur nukar. Aike sonnopoka pokna-
notkewe chi-shi-kotachi kan’an
——wa-kusu, tane ne-yakka pashkur utar nep-ka

wakka o-p kata reu wa, nota hewe hewe kane ikichi.

7 Erum newa rikochirpo.

Hushkonne, erum kanto otta kamui orowa nep-ka
pirka-p sohose.

“Hempara afaye e-kar etokush ruwe-ta-an?”
ari a-kouyepekennu ko,

“Tuni-ham ranke ko orowa”
ari erum itak.

Orowano kamui utar tuni-tai orun inkar wa an ko,

Sakpa hene matapa hene, ham ranke ka somo ki. Tap chi ham
ush hontomta hu ham ush kane shir-an. Erum ne-yakka
shino ramuan hawe kamui utar shino iyokunure.
Wa-kusu, kanto orowa rikochirpo utar erum soatai-
takte kusu a-rapte ko, tuni-tai enka iyotta ko—uwekarpa
p ne. Orawa,
“Taka taka, chiuro chiuro, notne pirka, antoi kinaka,
kokeu natki, soreta, chiuchiuro, chapishkan,
chikerere, oppa tenten, sipitcharara, chirit!”
ari rikochirpo rek-i anakne, erum ene a-koatai-tak-

ne ruwe-ne.

8 Pashkur newa crum,

Hushkonne, nitne-kamui chup ruki kusu, parkayashtek
ita, Kotan-kar-kamui pashkur wan hotne hot, erum wan
hotne hot, nitne-kamui paroho oshke-un eyapkir-a
eyapkir-a aine, nitne-kamui kironnu wa, paroho ukotukka
kusu, ainu utar kiki a-raye a-shiknure ruwe-ne.

Pashkur newa erum anakne, ainu orun ihepokirep
ne-kusu, renkaine ainu kor-pe e hene wente hene ki.
Yakka iteki mashkino wenno a-ye-p ne. Wenno a-ye ko

anakne, naa naa kasuno iwente-p ne ruwe-ne.

9 Yuk newa 1sepo.

Iyotta hushkone, yuk anakne kirau sakno teshma




ush-pe ne. Isepo anakne kirau ush-pe ne. Yuk shino
isepo kor kirau eikoituipa, orowa isepo sui shino yuk
kor teshma eikoituipa wa, utasare.

Wa-kusu, yuk kirau ush korka shino sapaha pase
hine shino upash ewen, isepo anakne teshma ush-pe
ne-kusu, shino upash epirka-p ne.

10 Isepo anakne hushkone yuk pakno poro.

Hushkone, isepo yuk pakno poro, usa nupur n'akka

ki wa, Oina-kamui tamtomushpe ikor-sokkar ne kor wa an-i

ramnukare, hempara-ka ishiraineka wa eikka kuni ramu.
Shineantota, uina ari tamtomushpe kar wa, Oina-kamui

kor tamtomushpe tasare wa, shino emina rusui kor an.
Aike, Oina-kamui sui isepo irara-i eraman wa,

1sepo tuipatuipa, poro shu shik kane suye. Shine humihi

shu epichi wa kira. Oina-kamui neampe pon isepo ne

kar wa, nea uina tamtomushpe ari etuhu epechi. Uina

ne kusu, patke wa, isepo shikihi uina mana ko-hopuni

wa shiknak.

——Wa kusu, tane okai isepo ene pon, usa epetke,

orowa shikihi uina mana ush apkor okai ruwe-ne.

I1 Seta anakne hushkone itak-pe ne.

Orhushkone, seta anakne Pakorkamui kor uitekpe ne

wa, ainu-moshir otta nep-ka yupkep an ko, nani Pakorkanui
koasurannu kor an. Neampe a-eraman wa, uina a-ere
wa-kusu, orowano somo itak-pe ne. Tane ne-yakka seta

hau turanno mausok ko ashtoma kusu, paroho uina

ponno a-o-p ne.

12. KEsaman 1yoira orushpe.

Iyotta hushkone, Kotan-kar-kamui kotan kar wa,
ainu hene, chikuni hene, mun hene, chikoikip hene, chep hene,
kikir hene, nep ne-yakka kar wa okere orowa, ainu utar
chinunuke-ushike neita a-kar ko pirka ruwe-ta-an? ari
yainu kusu, kanto orun esaman uitek wa, Kanto-kor-kamnui
ko-uyepekennure. Kanto-kor-kamui ene yainu-i:

“Esaman anakne shino iyoira-p ne-kusu an korachi
a-uitek yakne ehorkano ye nankor! Tampe kusu ehorkano
a-uitek kusu-ne” ari yainu kusu,

“Ainu chinunuke-ushike anakne kep-uturu ta a-are

ko iyotta pirka kotom ruwene” ari itak.

Esaman ese kor Kotan-kar-kamui otta hoshipi aike,
Kanto-kor-kamui ene uitek-i oar-oira wa, ohonno
yaikoshiramse aine, ene itak-;

“Ainu utar chinunuke-i anakne, okkai hene menoko hLene,
chin uturke-ta a-are ko anakne, iyotta pirka ruwe-ne” ari
itak aike, Kotan-kar-kamui “Ohaine kane l”_ ari yainu wa,
néno ainu kan ruwe-ne.

Pirka kuni ne, esaman kamui iyoira kushkeraipo,




tane okai ainu utar katu-wen ka Somo ki-no okai eashkai

ruawe-ne.

13 Hempara ukor-an ko pirka ruwe-ta-an ?

Kotan-kar-kamui otta ramat-kor-pe shinep shinep arki wa,
“hempara ukot-an ko pirka ruwe-ta-an ?” ari uyepekennu.
Kotan-kar-kamui mina tura
“Eani nep toho ta, eani nep chup ta”
ar1 ikashpaotte kor an awa, orota umma ek.
“Fani anakne paikar otta ukot yak pirka”
ari kamui itak awa, umma mashkino nupetne kasui hine,
Kotan-kar-kamui samake peka toiko hopiupa terke terke
kane iki ko, toitoi patche hine, Kotan-kor-kamui shikihi
oshke-un oshma. Umma toop hopita kane oman wa isam.
Orota ainu ek wa,
“Hempara ukor-an ko pirka ruwe-ta-an ?”
ari uyepekennu awa, kamui shikihi iyo wa shino iyunin
rapokita ne-kusu,
“Iramshitnere | Hempara ne-yakka echi-renkaine kil”
arli poro hawe esoyekatta.
——Tampe kusu, ainu anakne hempara ne-yakka ukon
ruwe-ne.

14 Pashkur newa kokko.

Shineantota, pashkur shirar otta san wa inkar aAwWa,

toop herepashi wa shirar-asam ta kokko an kan'an.
“Ek yan! Umusa-an rol” °

ari pashkur itak awa,
“Sui ku-yan ko, K'acha K’akami soisoye kusu he ?”

ari kokko itak. Aike pashkur ene itak-i;

“Neita an-kur karkuhu kamihi soisoye-p ne hawe ?”
ari itak.

Kokko ramushinne wa yan. Pashkur shino nupetne wa.
kokko kamihi epittano soisopia, ouse retar ponehe patek
ante hine, honihi yaro shinne an wa, atui parurke peka
honoye apkash ko-ish-suye kor ek awa, shine tutturep
rur eepakita koyanke wa, paroho makke kan’an.

Neampe pashkur nukar ko, sui shino e rusui kusu.
oshke-un etuhu eushi awa, nani tutturep paroho
ukotukka, sonno shiyuppano pashkur etuhu numpa.

Pashkur homatu hine hekora hekora kane ene itak-i;

“Repa chip yan na poksurs !

repa chip yan na poksura !”
ari itak awa, kai chorpokun ene hawash-i:

“Hokure pok pok kapiya !

hokure pok pok kapiya !

Acha ne chi-ye-kur un-koraike-p !

hokure pok pok kapiya !”
ari hemanta hawash aike, orun poo tutturep toiko okirashnuno
shiyappa awa, pashkur etuhu emkoho tui tek, nea tutturep

atui orun
”chompot 1”
ari turse wa isam.




Pasbkur shino iyokunure kor unihi ta ek wa, ituye
rui sanke hine, orun etuhu ruike Humi ene an-i:

“Pon pakesara taukot tuukot!

pon pakesara taukot taukot !”
ari iruike.

Orowano, pashkur etuhu ene etakankarip ne ruwe-ne.

15 Taiki newa urki ukocharanke.

Shineantota, shine ainu shikush otta a wa an aike,
oksutuhu un nep ka ukocharanke hawash. Ikokann aike,
taiki newa onneki ukocharanke hawe ne awan.

Onneki ene itak-i:

“Eani anakne ichakkere ushke wano hetuku-p ene
kusu, ainu rekuchi wano e-hemesu eaikap. Ouse ainu
tapsutu wano osoroho pakno patek e-iki. Seta utar chin-
kotoro nokihi okari patek e-yaiparoiki, shino wempe
e-ne ruwe-ne,’
ari itak aike, taiki shino shiyokunure yairiktaante wa
ene itak-i:

“Chiokai ne-yakka ainu utar un-kishma wa inumpe
kata un-yakpa ko, ‘Inumpe-ka ewak-kur’ chi-ne, a-kupa
ko, ‘Nimak-ka-ewak-kur’ chi-ne korka, ainu utar un-
kishma ko un-noyanoya wa un-penere wa-kusu, sonno

“Chi-noyanoya-wenkur’ chi-ne ruwe-ne”
ari itak.

Orowa ne ainu inkar ko, taiki ainu rekuchi pakno

hemesu somo ki. Ouse tapsutu wano herashi patek—-
nokihi okari iyotta kotoise. “Onneki anakne ainu-mim

kata uashte-p ne-kusu, nishmu-an ita, yainennenu-an

wa ki-kupa-an yakka, mashkino ichakkere ka somo ki. Korka
taiki anakne shino shino ichakkere-p ne-kusu, tane okai utar
itek taiki kupa-no noyanoya wa penere yan!”

—ari ne ainu itak.

16 Urki newa taiki ukoolkai.

Iyotta hushkone, kotan-kar-kamui naa somo ainu ari
a-ye-p kar ita, urki newa taiki ukookai.

Shineantota taiki ene itak-:

“Toop pet-etok ta kamui menoko uirwak ukookai wa,
kiyanne-mat ne-yakka shiretokkor korka, poniune-ike iyotta
shiretokkor yak a-ye. Te-wano tun a-ne wa, uwetushmak-an
kane paye-an wa, hoshkino shirepa-kur poniune-ike kor,
orowa iyoshino shirepa-kur kiyanne-ike kor kusu-ne nal!”
ari itak. Urki ne—yakka mat kon rusui kor an awa, neno inu
aike, shino nupetne aramuoshma wa, pet turashi uwetushmak.

Taiki anakne shino nitan-pe ne-kusu otta urki
eoyaitak kor, uturu-ta urki enkashi peka terke ranke paye
kor an aike, pet tomotuye muk kane chikuni ruika ne
shituri kane shir-an. Urki moiretara kashi kush. Taiki

anakne yayomonnure-p ne kusu, tan rik peka terke awa,

chikuni epichi wa pet oshke-un turse. Orowa
“Urki patek pirka mat kor etokush !”




ar1 itak kor mom wa oman.

Urki “Chopara ta !” ari yainu kor, shinennepo oman
aine, pet-etok ta shirepa.

Inkar aike, sonnopoka kani chise toi tukari
ko-kinnatara kane shir-an. Shimushishka kor ahun wa
inkar ko, oshisoun sonno chup korachi shiretokkor
pon menokoa wa ikarkar kor an. Oharkisoun sui
pirka pon menoko an wa ikarkar kor an. Opittano pirka
korka, oharkisoun poniune-ike ponno shiretokkor-i
eikaun noine an.

Tane shir-kunne ko, ukasui wa suke, ipe okerpa ko,
opittano hotkepa.

Urki poniune menoko upsoro un ahun. Orowa reraru
kotuk kane an awa, nea pon menoko penramu mayaike
wa-kusu, tempatempa awa, poro urki kishma. Shino
1iyokunure wa

“Tane pakno ki-o ka a-eramishkare awa, ene an pcro
urki, ne-wa ek-pe-ta-an ?”
ar1 itak kor, ashpeket ari noyanoya mintar-kes un
toiko eyapkir.

Urki panika yainuturainu kusu-ne a korka,
hushkotoi-wano yainita aine, tampota kiyanne menoko

“kes-ukuran hoku a-kon rusui humi an awa,
ne-wa ek urki ta-an, i-erampok’en wa mat ne i-kor
kusu-ne”
ari emina rusui kor mokonnoye.

Ishimne, nea kiyanne menoko hunapakita yaishikarun
awa, somokaun shir-an kuni ramu a4, urar tum oma kane

shiretokkor kmaui okkaipo, kosonte patek utomechiu wa,
nea menoko upsor ta mokor kane an. Urki ne kuni patek
ramu a-p, oroyachiki kanto orowano ainu-moshir un
iraukitupa kusu rap kamui otta shine kamui urki ne

yaikar hine ek ruwe-ne awan.
Ne kamui newa kiyanne menoko uhekotpa. Poninne

menoko shino eikoituipa yakka tane anakne nep ka raka ka
isam. Tane pakno toi haru patek mun haru patek e kor okai

awa, kamui okkaipo an-i wano, keshto ekimne ko
shino ison, tup shumau kor rep shumau kor, aine
neita pakno neyakka nishpa ne katkemat ne, orowano
okai-pe ainu ne yak a-ye.

Kamui hene ainu hene, nekona shiretokkor yakka,
uwehaita kush-ne-p anakne uwehaita. Ponno ipokash
yakka keutum pirka-p anakne ramma uwepirka-p ne

yak a-ye.

